
వేవేగ విలుద్రుంచి వీరులఁ జంపి

సూతునిఁ దెగటార్చి సూర్య బాణమున

నాతని నొప్పించి యదలించుటయును

తనరార దేవకేతనుఁదు జృంభించి

జననుతం బైనట్టి స్యందనం బెక్కి

మెరసి  ఘటోత్కచుమీఁద దండురికి

పరగించె బహుఘోరబాణజాలముల;

నవియెల్లఁ బొడినేసీ యసురనాయకుఁడు

తివిరి యమ్ముల నుంచి దేవకేతనుని

ఈరీతి నొండొరు లేవు దీపించి

పోరుచునుండి రద్భుతశక్తి  మెరసి;

అంతట మణిమంతుఁ డతిమూర్ఛ దెలిసి

యంతకు లీల సాహస మగ్గలించి

కరుకెక్కి యరదంబు గాంగేయుమీఁదఁ

దరిమినఁ గర్ణుఁ డుద్ధతి నెదురేఁగి

శరముల నరదంబుఁ జక్కుసేయుటయు

సురవడి సతఁడు వేరొక్కరథంబుఁ 625 

బరువడి నెక్కి యాభానుసందనుని

